ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՄԱՐՏԻ 26-Ի N 294-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
  1.
Անհրաժեշտությունը
Նախագծի ընդունման անհրաժեշտությունը բխում է ՀՀ կառավարության 2011 թվականի փետրվարի 11-ի N 168-Ն որոշման՝  գնումների գործընթացի կազմակերպման կարգի 20-րդ կետի դրույթներից: 
2. Ընթացիկ իրավիճակը և խնդիրները
ՀՀ 2015 թվականի պետական բյուջեով ՀՀ Արմավիրի, Գեղարքունիքի, Լոռու, Շիրակի և Սյունիքի մարզպետարաններին  շինարարական ծրագրերի իրականացման համար հատկացվել են համապատասխան ֆինանսական միջոցներ, սակայն շինարարական աշխատանքների իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնման համար համապատասխան միջոցներ նախատեսված չեն եղել: 

ՀՀ կառավարության 2015 թվականի մարտի 26-ի N 294-Ն որոշմամբ կատարվել են փոփոխություններ և վերոնշյալ շինարարական աշխատանքների իրականացման համար մարզպետարաններին հատկացված գումարներից առանձնացվել են համապատասխան ֆինանսական միջոցներ՝ նախագծանախահածվային փաստաթղթերի կազմման համար:
Սակայն ՀՀ կառավարության 2015 թվականի հունվարի 30-ի N 105-Ն որոշմամբ /ուժի մեջ է մտում սույն թվականի ապրիլի 1-ին/ փոփոխություններ են կատարվել  գնումների գործընթացի կազմակերպման կարգի մեջ և կարգի 20-րդ կետով սահմանվել է, որ շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են տվյալ ոլորտում պետական քաղաքականությունն իրագործող լիազորված մարմնի (մարմինների) կողմից: 

Հետևաբար գնումների գործընթացի կազմակերպման կարգի 20-րդ կետին համապատասխանեցնելու նպատակով անհրաժեշտություն է առաջացել ՀՀ կառավարության 2015 թվականի մարտի 26-ի N 294-Ն որոշման մեջ կատարել համապատասխան լրացումներ, որով  շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնման Պատվիրատու կհանդիսանա տվյալ ոլորտում պետական քաղաքականությունն իրագործող լիազորված մարմինը՝ ՀՀ քաղաքաշինության նախարարությունը: 
3 .Տվյալ բնագավառում իրականացվող քաղաքականությունը
ՀՀ օրենսդրությամբ նախատեսված պահանջների ամբողջական կատարում:

  4.  Կարգավորման նպատակը և բնույթը
Կարգավորման նպատակն է ՀՀ մարզերում իրականացնել ՀՀ 2015 թվականի բյուջեի կապիտալ ծախսերով նախատեսված ծրագրերը: 

 5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
 6.
Ակնկալվող արդյունքը
Նախագծի ընդունմամբ կկատարվի օրենսդրության պահանջները:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության 2015 թվականի մարտի 26-ի N 294-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2015 թվականի մարտի 26-ի N 294-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

